
《20世纪诗词文献汇编（第3册）》

内容概要

《20世纪诗词文献汇编:诗部第2辑(第3册)》是诗词文化的重大工程，力图存一代诗词创作与相关学术
理论之英华，为重写现当代文学史、诗词史准备充分的材料，打下坚实的基础。《诗经》舆《楚辞》
为黄河、长江两大流域的文化结晶，也是汉以下历代诗歌及辞赋取之不尽的源泉，后人言诗，无不上
溯《风》《骚》，探其根本。在博大深闳的国学体系中，《诗经》归于经部，《楚辞》及历代诗词文
赋归于集部，而经史子集中蕴涵的人文精神一以贯之。唯诗歌除情感之真、品德之善外，兼有文辞与
声律之美，为国学之英华。经漠魏六朝诗歌与乐府之嬗变后，三唐诗舆两宋词达到创作的高峰，玉灿
珠辉，各体俱备。宋元明清乃至现当代诗词皆在继承的基础上创新，宋诗以思致骨力胜，风貌舆唐诗
多异，元明诗道稍衰亦不乏佳制。

章节摘录

　　此日不足惜，去我逝安往。山风剥庭叶，晚意太卤莽。宁知吾送汝，对景聊俯仰。经行万马中，
驻足看扰攘。乃于瞥然际，而作攫取想。用意如许毒，所得徒自罔。日人行新法，中国始遣使。华民
我自辖，诸国不得视。彼非不欲尔，实亦势所至。来者更五公，交涉略可志。吾初检案牍，抄撮取关
系。会以事不竟，讫未就编次。又观图书馆，典籍亦略备。尽搜为目录，颇足资考异。迁延顾莫往，
犹未坠此意。运会今何世，更霸起西方。谁能安士农，唯闻逐工商。贾胡合千百，其国旋富强。此风
既东来，浚厉世莫当。日本类儿戏，变化如风狂。天机已可见，人心奈披猖。诚恐时无人，礼义坐销
亡。豪杰皆安在，俗佞空张皇。曲町往筑地，正出东海湾。诸胡所聚居，楼观映晴天。不知夜何事，
聚众张几筵。童妇齐列坐，施帷当其前。数人类作剧，笑怒相与颠。下帷俄复展，一人口有宣。学语
殊未熟，时省怀中编。主人有四女，鬈发各垂肩。碧眼若含愁，彩服何蹁跶。入帷迭娇歌，观者咸称
妍。众中都为谁，舍人在其问。舍人学胡语，彼胡奚知焉。读书二十年，此举谁谓然。吾意顾有在，
未足焉俗言。儿女寝已熟，瞑目自数息。十年流浪踪，一一过胸膈。朋辈可远大，要自念季直。长吾
四五岁，屡叹厄通籍。葆真虽通籍，随众限资格。未知谁有就，命运难可测。忍盦稍深稳，所守当不
易。自余迫世务，软熟那足责。平生甘贱售，抛掷良弗惜。自贪兹游奇，兼可秽行迹。推门独起旋，
噤凛霜月白。　　⋯⋯

